
				এই পাতাটির মুদ্রণ সংশোধন করা প্রয়োজন। 
RRV FilipiiF; [ छूमिका
করিলে বয়নকারিণীরা প্ৰকাশ্যে ধন্যবাদ পাইতেন। সংযাত্রার মধ্যে বস্ত্ৰখানি একটা যানের উপরে নৌকার পালের মত প্রসারিত থাকিত। আখীনীয় সাম্রাজ্য প্ৰতিষ্ঠার পরে যানটী অর্ণবপোতের আকারে নিৰ্ম্মিত DDDS DDD BBBD uBD DBDDBBD DBD DBD DBS পুরোহিত ও পুরোহিতারা স্বর্ণমুকুট ও পুষ্পমাল্য পরিয়া নাবিকরূপে উহাতে উপস্থিত থাকিতেন ; এবং যাত্রা শেষে উহাকে আপলোর মন্দিরের সন্নিকটে বাধিয়া রাখা হইত। এরেখথিয়ম নামক মন্দিরে “পুরীরক্ষিক” আখীনার প্রতিমাকে সাজাইবার জন্য যাত্রীরা ঐ পবিত্ৰ বস্ত্র এত আড়ম্বর করিয়া লইয়া যাইত। উহাতে সীবনকারিণীর নিপুণহন্তে দেবদানবের যুদ্ধ ও তাহাতে আধীনার শৌৰ্য্যপূর্ণ ক্রিয়াকলাপ ফলাইয়া তুলিতেন। দেবীর পূজায় শত গাভী বলি প্রদত্ত হইত ; গাভীগুলি ক্ৰয় করিবার জন্য কয়েকজন রাজকৰ্ম্মচারী নিয়োজিত থাকিতেন। আথেন্সের প্ৰত্যেক উপনিবেশ একটা করিয়া বলীবর্দ প্রেরণ করিত। এই সময়ে “স্বাস্থ্যদায়িনী” আখীন ও ‘জয়ন্তী” আখীনাও আর্চিতা হইতেন ; “জয়ন্তীকে” যে বলি উৎসৃষ্টি হইত, সেই গাভীটী দেখিতে অতীব সুশ্ৰী হইবে, ইহাই সনাতন প্ৰথা ছিল। পূজান্তে পুরোহিতেরা আটকার সমগ্ৰ অধিবাসীর কল্যাণকল্পে প্ৰাৰ্থনা করিতেন। বলির মাংস সেবাইত ও যাত্রীগণের মধ্যে বিভক্ত হইত। এক এক শাখার যাত্রীরা এক এক পাড়ায় একত্ৰ আহার করিত।
এই উৎসবে নানা প্ৰকার ব্যায়াম ও ললিতকলার পরীক্ষা প্ৰবৰ্ত্তিত হইয়াছিল। যুদ্ধের অনুকরণে নৃত্য (pyrrhic), রথ হইতে বেগে অবতীর্ণ সশস্ত্র সৈনিকপুরুষের দ্বন্দ্ব, প্ৰদীপধারীদিগের দৌড়, ব্যায়ামের মধ্যে এইগুলি উল্লেখযোগ্য। তৎপরে, ভাটেরা পুরস্কার প্রাপ্তির আশায় হোমারের কবিতা আবৃত্তি করিত ; কলাকুশল ব্যক্তিগণ বীণা-ও-বংশীবাদনে । পরস্পরকে পরাস্ত করিবার প্রয়াস পাইত ; সুমধুর ঐকতান সঙ্গীত শ্ৰোতৃবৰ্গকে অপার্থিব আনন্দ প্ৰদান করিত। যাহারা জয় লাভ করিত, তাহারা গীতবাদ্যে স্বর্ণমুকুট ও অন্যান্য প্ৰতিযোগিতায় জলপাই-পল্লবের কিরিট প্ৰাপ্ত হইত। বিশ্বোৎসবের আগাগোড়া একটা সুন্দর, সংযত,

